
ANNOTATSIYA  

Bo‘lajak kasbiy fanlar o‘qituvchilarining bilim va ko‘nikmalarni egallash, bo‘lajak 
mutaxassislarda texnologiya funksiyalari  takomillashuviga olib keladi hamda olgan 
bilim va ko‘nikmalarini boshqa faoliyat turlariga qo‘llashga imkoniyatlar yaratadi. 

 ANNOTATION 

The acquisition of knowledge and skills of future teachers of professional sciences 
leads to the improvement of technological functions of future specialists and creates 
opportunities to apply the acquired knowledge and skills in other types of activities. 

АННОТАЦИЯ 

Приобретение знаний и умений будущими преподавателями 
профессиональных наук приводит к совершенствованию технологических 
функций будущих специалистов и создает возможности для применения 
полученных знаний и умений в других видах деятельности.  

Virtual laboratoriya, Elektron darsliklar, kasbiy tashkilotchilik, intizomlilik, 
tashabbuskorlik, boshqaruvchanlik, kasbiy omilkorlik, mehnatsevarlik, 
qiziquvchanlik, Dasturlashtirilgan ta’lim vositasi, Avtomatlashtirilgan o‘quv-axborot 
tizimi. 

Kirish 
Respublikamizning ijtimoiy, iqtisodiy, 

siyosiy va mafkuraviy hayotida sodir bo‘layotgan 
o‘zgarishlar, ya’ni fan-texnika va texnologiyalarning 
jadal taraqqiyoti va boshqa shu ko‘plab omillar 
uzluksiz ta’lim tizimini, shu jumladan OTMda 
talabalarga ta’lim berish  

O‘quv mashg‘ulotlarini tashkil etishda fan 
va ishlab chiqarish bilan integratsiyasining asosli 
mexanizmlarini ishlab chiqish, uni amaliyotga joriy 
etish, o‘qishni, mustaqil bilim olishni 
individuallashtirish, masofaviy ta’lim tizimi 
texnologiyasi va vositalarini ishlab chiqish va 
o‘zlashtirish, yangi pedagogik hamda axborot 
texnologiyalari asosida modul tizimidan 
foydalangan holda talabalar o‘qishini jadallashtirish 
ana shunday dolzarb vazifalar sirasiga kiradi. 

Dasturlashtirilgan ta’lim vositalardan 
didaktik vosita sifatida ta’lim tizimida 
foydalanishning samaradorligi quyidagi holatlar 
bilan belgilanadi: 

1. Dasturlashtirilgan ta’lim vositasi asosida 
o‘qitish talabalarga axborotlarning noan’anaviy 
manbaalariga murojaat qilish imkoniyatlarini ochib 
beradi, mustaqil ishlar samaradorligini oshiradi va 
ijodiy faoliyat bilan shug‘ullanish uchun keng 
imkoniyatlar yaratadi. 

2. Dasturlashtirilgan ta’lim vositalari 
qo‘yilgan metodik maqsadlarni amalga oshirishi 
uchun o‘qituvchiga o‘qitishning turli shakllaridan 
va ularning majmuasidan foydalanish, ya’ni zaruriy 
ta’lim muhitini barpo etish imkonini beradi. 
O‘qitishning DTVdan foydalanishda o‘qituvchi 
kompyuterlashtirilgan o‘qitish va nazorat qilish 
dasturlari sharoitdan kelib chiqib o‘zgartirish va 
qo‘shimchalar kiritish imkoniyatiga ega bo‘ladi. 

3. Avtomatlashtirilgan o‘quv-axborot 
tizimida foydalanishga asoslangan o‘qitishning 
DTVlarni qo‘llash natijasida o‘qituvchilar 
o‘zlarining axborot bilan ta’minlanganlik 
darajalarini oshiribgina qolmay, balki deyarli butun 
dunyodagi axborot jamlamalaridan foydalanish 
imkoniyatiga ega bo‘ladilar.  

DTVlar quyidagi turlarga ajraladi: 
o‘rgatuvchi dasturlar, test dasturlari, mashq 

qildirgichlar, o‘qituvchi ishtirokidagi virtual o‘quv 
muhitini shakllantiruvchi dasturlar.  

DTVlar tarkibiga: o‘quv fani bo‘yicha aniq 
didaktik maqsadlarga erishishga yo‘naltirilgan 
dasturlashtirilgan (dasturlar majmuasi), texnik va 
metodik ta’minot, qo‘shimcha yordamchi vositalar 
kiradi. 

Asosiy qism 
Kasbiy fanlar bu o‘qituvchi rahbarligida 

o‘quvchilar tomonidan bajariladigan aqliy va 
jismoniy faoliyatlar jarayonidan iborat bo‘lib, 
yakuniy natijada ularning mehnat qurollari, 
vositalari va jarayonlari haqidagi bilimlarini hamda 
ma’lum sohadagi ishlab chiqarish mehnatini 
bajarish uchun zarur amaliy ko‘nikma va 
malakalarini egallashlariga, ongli ravishda kasb 
tanlashga hamda jamiyat va shaxs farovonligi 
yo‘lida mehnat faoliyatiga qo‘shilishlariga imkon 
beruvchi shaxsiy sifatlarini va tafakkurlarini 
rivojlantirishga qaratilgan o‘quv fanidir. 

Bo‘lajak kasbiy fanlar o‘quvchilarining 
muayyan ishlab chiqarish sohalari bo‘yicha bilim, 
ko‘nikma va malakalarni shakllantiruvchi yagona 
o‘quv fani sifatida o‘ziga xos jihatlari bilan boshqa 
o‘quv fanlaridan ajralib turadi. Kasb-hunar ta’limi 
muassasalaridagi kasbiy fanlar mashg‘ulotlari 
maxsus sinf honalarida, o‘quv tajriba maydonida, 
ishlab chiqarish korxonalarida olib boriladi. 
Mazkur mashg‘ulotlar jarayonida ma’lum qiymatga 
ega bo‘lgan ijtimoiy foydali mahsulotlar yaratiladi 
hamda kasb sohiblariga hos bo‘lgan shaxs sifatlari 
shakllantiriladi. Bugungi bozor iqtisodiyoti 
sharoitida faoliyat ko‘rsatadigan kasb sohiblaridan 
raqobatbordoshlik, muhitga tezroq moslashish 
talab etiladi. Shu nuqtai nazardan olib qaralganda 
bo‘lajak kasbiy fanlar o‘quvchilarini kasbiy 
tayyorlash o‘quv jarayoni mazmuni, maqsad va 
vazifalari o‘zgardi, Mehnat ta’limi ustuvorlik kasb 
etdi, kasbga yo‘naltirish tizimi yangilandi, bir qator 
didaktik vazifalar hal qilinadi. Kasbiy fanlar 
vazifalari bilan mazmuni murakkab dialektik 
bog‘liqlikda bo‘lib fani vazifalari turli darajada 
qo‘yiladi va hal qilinadi. Bo‘lajak kasbiy fanlar 
o‘quvchilarining eng muhim vazifasi o‘quvchilarda 
mehnatga va kasbga ijobiy munosabatni 
shakllantirishdan iborat. O‘quv jarayonlariga ham, 

butun pedagogik jamoaning auditoriyadan tashqari 
faoliyatiga ham taalluqli bo‘lgan bu vazifani 
beistisno hamma o‘quv predmetlari amalga 
oshiradi.  

Kasbiy fanlarni rivojlantirishning asosiy 
yo‘nalishlari bo‘yicha islohotlarni amalga 
oshirishda quyidagi shart-sharoitlar yaratilishi 
kerak: 

- ta’lim jarayonida moddiy ne’matlar ishlab 
chiqarishning tashkiliy, iqtisodiy, texnik va 
texnologik asoslarini o‘rgatish; 

- o‘quvchilarning ijodiy qobiliyatlari va 
mustaqilligini rivojlantirish uchun o‘quv 
dasturlariga kasb-hunar yo‘nalishlari mazmunidagi 
bo‘limlarni, zamonaviy texnika va texnologiyalar 
haqidagi ma’lumotlarni kiritish; 

- kasbiy ta’lim mashg‘ulotlariga yangi 
pedagogik va axborot texnologiyalarini keng joriy 
etish; 

- kasbiy ta’limning moddiy-texnikaviy 
ta’minotini yaxshilash.  

Kasb-hunar ta’limi muassasalarida kasbiy 
ta’limning bugungi kunda mavjud nazariy va amaliy, 
ijtimoiy, pedagogik hamda moddiy-texnik 
muammolarini, zidiyatlarini bartaraf etishda 
shuningdek yangi jamiyatda o‘quvchilarni hayotga 
va kasbkorlikka tayyorlash, o‘quvchilarda 
kasbkorlikning zamonaviy yo‘nalishlari to‘g‘risida 
bilim, ko‘nikma va malakalarni shakllantirishda 
albatta bo‘lajak kasbiy fanlar o‘qituvchisini zamon 
talablari darajasida tayyorlash oliy pedagogik ta’lim 
muassasalari oldidagi muhim masala hisoblanadi. 

Qayd etilgan muammolar va ziddiyatlarni 
hal etishga qodir kasbiy fanlar o‘qituvchisi quyidagi 
kasbiy sifatlarga ega bo‘lish kerak: 

1) yuqori g‘oyaviylik. O‘qituvchi o‘sib 
kelayotgan yosh avlodning tarbiyachisi sifatida 
o‘quvchilarni davlatimizga cheksiz sadoqat ruhida 
tarbiyalashi, ularda milliy dunyoqarashni 
shakllantirishi kerak; 

2) yuqori texnik bilim, ko‘nikma va malaka. 
Kasbiy ta’lim jarayonini samarali tashkil etish 

uchun duradgorlik, tokarlik ishi elementlari va 
elektrotexnika elementlarini chuqur 
o‘zlashtirganlik, 2-3 razryadli slesarlik, 
elektromontyorlik va boshqa shu kabi kasblar 
asoslarini mukammal egallagan bo‘lishlari, keyingi 
amaliy faoliyat jarayonlarida o‘z mahorati darajasini 
uzluksiz oshira borishi kerak; 

3) yuqori pedagogik-psixologik tayyorgarlik. 
Kasbiy ta’lim o‘qituvchisi zaruriy bilim, ko‘nikma 
va malakalarni yuksak saviyada egallabgina qolmay, 
balki o‘quvchilarda ham ma’lum malakalarni tarkib 
toptirish uchun ularga bilimlar berishi kerak. Bilim 
va malakalarni egallash jarayonining o‘z 
qonunyatlari bor, maktabdagi ta’lim shu 
qonuniyatlar asosida tashkil etiladi.  

Kasbiy fanlar o‘qituvchisi pedagogika, 
psixologiya fanlarining o‘quv jarayoniga asos 
bo‘ladigan muhim qoidalarini chuqur o‘zlashtira 
olishi kerak.  

«Uzluksiz ta’lim tizimi uchun o‘quv 
adabiyotlarining yangi avlodini yaratish 
konsepsiyasi»da ta’kidlab o‘tilganidek, milliy istiqlol 
g‘oyasiga sodiq, yetarli intellektual salohiyatga ega, 
ilm-fanning zamonaviy yutuqlari asosida mustaqil 
fikr va mushohada yurita oladigan shaxslarni 
tarbiyalash hamda raqobatbardosh, yuqori malakali 
kadrlarni tayyorlash asosida o‘quv adabiyotlarining 
yangi avlodini yaratishni talab etadi. O‘quv 
adabiyotlarining yangi avlodi orasida elektron 
o‘quv adabiyotlari DTV (Elektron o‘quv qo‘llanma, 
elektron darslik, virtual laboratoriya, elektron o‘quv 
metodik majmua)alohida o‘rin egallaydi. DTV 
larjuda keng qamrovli tushuncha bo‘lib, ularni 
tayyorlash va kompyuterda saqlash formatlariga 
qarab quyidagi turlarga bo‘lish mumkin. 

Elektron o‘quv metodik majmualarni 

ishlab chiqishdagi eng asosiy masala bu elektron 
o‘quv metodik majmualarning sifatidir.  Sifatli 
ishlab chiqilgan elektron o‘quv metodik majmua 
turli xil didaktik materiallar va ta’lim resurslarini o‘z 
ichiga oladi. Bunday elektron o‘quv metodik 
majmua birinchi o‘rinda fanni mustaqil o‘rganuvchi 
foydalanuvchilar uchun mo‘ljallangan bo‘lishi va 
ma’lumotlarni yetkazish usullari bilab farq qilishi 
kerak. 

Psixolog va uslubchilarning fikrlariga ko‘ra 
mustaqil o‘rganish uchun mo‘ljallangan elektron 
o‘quv metodik majmuada sifatli tayyorlangan 
didaktik material o‘rganuvchilarda mustaqil 
o‘rganish uchun qiziqish, motivatsiya uyg‘otishiga 
sabab axborotlarning kompyuter grafikasi va 
multimedia elementlari bilan elektron shaklda 
berilishi bilan birga bunday elektron o‘quv metodik 
majmua bilan ishlaganda o‘rganuvchining psixik 
faoliyati faollashadi.  

 
Xulosa 
Mazkur mavzuda bildirilgan fikr-

mulohazalarga tayangan holda quyidagi xulosalarga 
kelish mumkin: 

1. Bo‘lajak kasbiy fanlar o‘qituvchilarini 
kasbiy tayyorlash jarayonini takomillashtirishning 
asosi sifatida kompyuter vositasida amalga 

oshiriladigan dasturlashtirilgan ta’lim metodidan 
foydalanish maqsadga muvofiqligi asoslandi. 

2. Bo‘lajak kasbiy fanlar o‘qituvchilarining 
o‘z kasbiy faoliyatlari shakllanishi jarayonida 
kompyuterlardan foydalanish tartibi o‘rgatuvchi 
ko‘nikma hosil qiluvchi va nazorat qiluvchi 
vazifalardan iborat ekanligi hamda ularning tasnifi 
aniqlashtirildi.  

3. Umumkasbiy va ixtisoslik fanlarni 
o‘rganish jarayonida bo‘lajak kasbiy 
fanlaro‘qituvchisini DTVlar asosida kasbiy 
faoliyatga tayyorlash asoslari yaratildi va didiktik 
imkoniyatlari ochib berildi.  

